
​​​«Հայաստանի Հանրապետության կառավարության 2026 թվականի փետրվարի 5-ի N 124-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման
	1. Արդարադատության նախարարություն
	06.05.2026թ.

	
	N /27.1.1/23405-2026

	«Հայաստանի Հանրապետության կառավարության 2026 թվականի փետրվարի 5-ի N 124-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․

Նախագծի 1-ին կետի 3-րդ ենթակետով նախատեսվում է Հայաստանի Հանրապետության կառավարության 2026 թվականի փետրվարի 5-ի N 124-Ն որոշման հավելվածի 11-րդ կետը լրացնել նոր 8-րդ ենթակետով՝ հետևյալ բովանդակությամբ․
«8) սույն կետի 7-րդ ենթակետով սահմանված դեպքերում ծրագրի դադարման որևէ պայման ծագելու պարագայում համագործակցող կազմակերպությունը իրավասու է վարկառուի հանդեպ վարկային պայմանագրից բխող իր պահանջի իրավունքները և գրավի առարկայի նկատմամբ իրավունքները, զիջել պետությանը՝ վարկի մայր գումարի ﬓա​ցորդի, տվյալ պահին կուտակված տոկոսագումարների, ինչպես նաև այլ վճարների հանրա​գումարի հատուցման դիմաց, եթե ծրագրի դադարման պահին հաջորդող 12 աﬕսների ընթացքում վարկառուն 90 օր կամ ավելի ժամկետով չի կատարում համագործակցող կազմակերպության նկատմամբ իր պայմանագրային պարտավորությունները կամ համագործակցող կազմակերպությունը իր ներքին իրավական ակտերի համաձայն գնահատում է, որ վարկառուն վճարունակ չէ կամ չի համապատասխանում իր ներքին իրավական ակտերով սահմանված պահանջներին: Սույն ենթակետով սահմանված պայմանների առկայության դեպքում վարկային պայմանագրից բխող պահանջի իրավունքների և գրավի առարկայի նկատմամբ իրավունքների փոխանցման գործընթացն իրականացվում է 30 աշխատանքային օրվա ընթացքում:»։


Վերը նշված կարգավորման կապակցությամբ, նկատի ունենալով, որ Նախագծին կից պայմանագրի բովանդակությունը ներկայացված չէ, ուստի առաջարկում ենք նկատի ունենալ  Հայաստանի Հանրապետության քաղաքացիական օրենսգրքի 402-րդ հոդվածի 1-ին մասով սահմանված կարգավորումը, որի համաձայն՝ պարտատիրոջ պահանջի զիջումն այլ անձի թույլատրվում է, եթե դա չի հակասում օրենքին, այլ իրավական ակտերին կամ պայմանագրին:

 
Միաժամանակ, հարկ է նկատել, որ Նախագծին կից ներկայացված հիմնավորման 2-րդ կետի համաձայն՝ «Բացի այդ, գործող 7-րդ կետով ամրագրված է միայն, որ ձեռք բերվող բնակելի անշարժ գույքի նկատմամբ սեփականության իրավունքը գրանցվում է բացառապես զինծառայողի անունով՝ օրենքով սահմանված սահմանափակումների կիրառմամբ, սակայն ուղղակի ձևով ամրագրված չէ, որ այդ գույքը գրավադրվում է համագործակցող կազմակերպությունում։ Արդյունքում գործնականում առաջանում է անորոշություն թե՛ գրավային ապահովության ձևակերպման, թե՛ ծրագրի դադարեցումից հետո խնդրահարույց վարկերի հետագա կառավարման մասով, ինչը կարող է ավելացնել համագործակցող կազմակերպությունների ռիսկերը և բացասաբար ազդել ծրագրի արդյունավետ իրականացման վրա։»։ 


Այս առումով պարզաբանման կարիք ունի, թե հիմնավորմամբ նշված «անորոշությունն» ինչպե՞ս է լուծվելու վարկային պայմանագրից բխող պահանջի իրավունքների և գրավի առարկայի նկատմամբ իրավունքները պետությանը զիջելու դեպքում, մասնավորապես, ծրագրի դադարեցումից հետո խնդրահարույց վարկերի հետագա կառավարումը պետության կողմից ինչպե՞ս է իրականացվելու։
	Ընդունվել է ի գիտություն

Պահանջի զիջման հնարավորությունը սահմանվում է ՀՀ կառավարության 05.02.2026թ. N 124-Ն որոշման մեջ, որն իր արտացոլումն է գտնելու նաև կնքվող պայմանագրում:

Ընդունվել է ի գիտություն
Լրացվող 8-րդ ենթակետով սահմանվում է պահանջի զիջման իրավունքը՝ վարկի մայր գումարի մնացորդի, տվյալ պահին կուտակված տոկոսագումարների, ինչպես նաև այլ վճարների հանրագումարի հատուցման դիմաց, որի հիման վրա, հիմք ընդունելով նաև «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասի կարգավորումները՝ ՀՀ պաշտպանության նախարարությունը նախկին զինծառայողի նկատմամբ պահանջ է ներկայացնելու թե մինչև Ծրագրի դադարեցումը վճարված գումարները, և թե պահանջի զիջման շրջանակներում համագործակցող կազմակերպությանը փոխանցված գումարները հետ վերադարձնելու վերաբերյալ, իսկ այդ ընդհանուր գումարների պահանջն ապահովված է լինելու առնվազն նախկին զինծառայողին սեփականության իրավունքով պատկանող բնակելի տարածությամբ (Ծրագրի շրջանակներում ձեռք բերված):

	2. Ներքին գործերի նախարարություն


	13.04.2026թ.

	
	N 43/6/102478-26

	Դիտողություններ և առաջարկություններ չկան
	Ընդունվել է ի գիտություն

	3. Ֆինանսների նախարարություն


	21.04.2026թ.

	
	N 01/11-4/9561-2026

	Ի պատասխան Ձեր սույն թվականի ապրիլի 1-ի N ՊՆ/510/4288-2026 գրության՝ ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2026 թվականի փետրվարի 5-ի N 124-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) և հայտնում է հետևյալը.

Նախագծով նախատեսվում է՝

Հայաստանի Հանրապետության կառավարության 2026 թվականի փետրվարի 5-ի «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» N 124-Ն որոշման հավելվածի 7-րդ կետում ուղղակիորեն ամրագրել, որ ձեռք բերվող բնակելի անշարժ գույքը գրավադրվում է համագործակցող կազմակերպությունում (այսուհետ՝ Կազմակերպություն):

Հավելվածի 11-րդ կետն առաջարկվում է լրացնել նոր 8-րդ ենթակետով, որով կսահմանվի, որ ծրագրի դադարման որոշ դեպքերում Կազմակերպությունը կարող է իր պահանջի իրավունքները, այդ թվում՝ գրավի առարկայի նկատմամբ իրավունքները, զիջել պետությանը՝ օրենքով և վարկային պայմանագրով բխող համապատասխան պայմանների առկայության դեպքում։

Այս կապակցությամբ հայտնում ենք, որ Նախագծով հստակեցված չէ ծրագրի դադարեցման պարագայում Կազմակերպության կողմից պահանջի իրավունքների, այդ թվում՝ գրավի առարկայի նկատմամբ իրավունքները զիջելու դեպքում պետության և Կազմակերպության փոխհարաբերությունների իրավակարգավորումները:

Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է ի գիտություն
Լրացվող 8-րդ ենթակետի համաձայն՝ պահանջի և գրավի առարկայի նկատմամբ իրավունքները պետությանը զիջվում են՝ վարկի մայր գումարի մնացորդի, տվյալ պահին կուտակված տոկոսագումարների, ինչպես նաև այլ վճարների հանրագումարի հատուցման դիմաց:

	4. Աշխատանքի և սոցիալական հարցերի նախարարություն
	14.04.2026թ.

	
	N ԱԹ/ԳԽ/13655-2026

	Դիտողություններ և առաջարկություններ չկան
	Ընդունվել է ի գիտություն

	5. Ազգային անվտանգության ծառայություն


	08.04.2026թ.

	
	N 11521

	Դիտողություններ և առաջարկություններ չկան
	Ընդունվել է ի գիտություն

	6. Կադաստրի կոմիտե


	10.04.2026թ.

	
	N ՍԹ/7000-2026

	Դիտողություններ և առաջարկություններ չկան
	Ընդունվել է ի գիտություն

	6. Պետական գույքի կառավարման կոմիտե


	08.04.2026թ.

	
	N 01/09.9/2541-2026

	Դիտողություններ և առաջարկություններ չկան
	Ընդունվել է ի գիտություն

	7. Կենտրոնական բանկ


	17.04.2026թ.

	
	N 15.4-07/367-26

	Հայտնում ենք Ձեզ, որ Ձեր կողմից ներկայացված՝ «Հայաստանի Հանրապետության կառավարության 2026 թվականի փետրվարի 5-ի թիվ 124-Ն որոշման մեջ լրացում և փոփոխություն կատարելու մասին»  Հայաստանի Հանրապետության  կառավարության որոշման նախագծի վերաբերյալ Հայաստանի Հանրապետության կենտրոնական բանկը առաջարկություններ և դիտողություններ չունի:

Միևնույն ժամանակ տեղեկացնում ենք, որ Կենտրոնական բանկի կողմից նախագիծը ներկայացվել է Հայաստանի բանկերի միությանը և առդիր ներկայացնում ենք նաև Հայաստանի բանկերի միության և Հայաստանի Հանրապետության տարածքում գործող բանկերի դիտարկումները:
	Ընդունվել է ի գիտություն

	8. Արդշինբանկ

	

	
	

	Ի պատասխան 03/04/2026թ. ՀԲՄ 00-126 գրության՝ ներկայացնում ենք ՀՀ Կառավարության 2026թ. փետրվարի 5-ի N 124-Ն որոշման մեջ լրացում և փոփոխություն կատարելու վերաբերյալ նախագծի մասին Արդշինբանկ ԲԲ Ընկերության հետևյալ դիտարկումը.

Նախագծի 1-ին կետի 2)-րդ մասով ավելացվող նոր ենթակետում անհրաժեշտ է ծրագրի դադարման որևէ պայման ծագելու պարագայում համագործակցող կազմակերպության կողմից վարկառուի հանդեպ վարկային պայմանագրից բխող իր պահանջի իրավունքները, այդ թվում՝ գրավի առարկայի նկատմամբ իրավունքները, պետությանը զիջելու արդյունքում զիջված իրավունքների պետության կողմից ստանձնումը պարտադիր պայման սահմանելը:  

Անհրաժեշտ ենք համարում նաև պահանջի իրավունքը զիջման գործընթացը առանձին իրավական ակտով կամ սույն նախագծով մանրամասն նկարագրելը, ինչպես նաև Ձեր ուշադրությանն ենք ներկայացնում 30/09/2025թ Բանկի կողմից ուղարկած այլ դիտողությոնները, որոնք առաջարկում ենք ևս դիտարկել՝

· Ծրագրով նախատեսված վերանորոգման նպատակով տրամադրվող վարկի պայմաններն ու տրամադրման կարգը,

· Ծրագրի 2-րդ գլխի 4-րդ կետում կառուցվող գույքի գնման իրավունքի ձեռքբերման դեպքում անշարժ գույքի արժեքի սահմանման կարգը՝ հաշվի առնելով այն հանգամանը, որ տվյալ դեպքում գույքի գնահատում փաստացի չի կարող իրականացվել,

· Վարկատու կազմակերպության կողմից մինչև վարկային պայմանագրի ստորագրումը Ծրագրի 3-րդ գլխի 9-րդ կետի 2-րդ ենթակետում նշված անժամկետ տրվող հավաստագրի անվավերության ստուգման հնարավորություններն ու մեխանիզմները /հակառակ դեպքում Բանկը ստուոգում չի իրականացնելու/

· Վարկառուի կողմից վարկի ժամկետից շուտ մարման հնարավորությունները կամ սահմանափակումները, դրանից բխող գրավի ազատման հետ կապված վարկատու կազմակերպության՝ ՊՆ իրազեկման մեխանիզմները, կարգը, յուրաքանչյուր կողմի պատասխանատվության շրջանակները,

· Համապատասխանեցնել Ծրագրի 3-րդ գլխի 9-րդ կետի 4-րդ ենթակետում նշված պետական աջակցության տրամադրման  կարգը 1-ին գլխի 2-րդ կետի 9-րդ ենթակետին՝ անճշտություններից խուսափելու համար: 
	Վերանորոգման վերաբերյալ դրույթները հանվել են:
Պայմանները հստակ նկարագրված են Ծրագրում:

Լրացուցիչ կարգավորումների անհրաժեշտությունը

բացակայում է:
Վարկը ժամկետից շուտ մարման հնարավորությունը սահմանված է Ծրագրում և պատասխանատվություն չի նախատեսում:

Ընդունվել է

	9. Ամերիաբանկ ՓԲԸ

	

	
	

	Ի պատասխան Ձեր 03․04․2026թ. թիվ 00-126 գրության` ստորև ներկայացնում ներկայացնում ենք ՌՈՒ սպաների հիփոթեքային վարկավորման ծրագրում/այսուհետ` Ծրագիր/  փոփոխությունների նախագծի /այսուհետ` Նախագիծ/ վերաբերյալ «Ամերիաբանկ» ՓԲԸ /այսուհետ` Բանկ/ դիտարկումները և առաջարկները: 

Ծրագրի 11-րդ կետի 7-րդ ենթակետով նշվում է Ծրագրի դադարման դեպքում հիփոթեքային վարկավորման պայմանագրի հիման վրա պետական բյուջեի հաշվին իրականացված վճարումների ամբողջ գումարը պետական բյուջե վճարելու պարտավորության մասին, իսկ եթե սահմանված դեպքում և ժամկետում հիփոթեքային վարկավորման պայմանագրի հիման վրա պետական բյուջեի հաշվին իրականացված վճարումների ամբողջ գումարը զինծառայողի կողմից պետական բյուջե չվերադարձվելու դեպքում գումարի բռնագանձումն իրականացվում է դատական կարգով: 

Ցանկանում ենք հայտնել, որ վեորնշյալը  հակասում է Նախագծի 8-րդ կետին, որով նշվում է, որ 7-րդ ենթակետով սահմանված դեպքերում ծրագրի դադարման որևէ պայման ծագելու պարագայում վարկային պայմանագրից բխող Բանկի պահանջի իրավունքները զիջվում են պետությանը: Կարծում ենք առանձին կետերով պետք է տարանջատել այն դեպքերը, երբ Ծրագրի դադարման դեպքում գումարը ենթակա է վերադարձման պետական բյուջե և Բանկի պահանջի իրավունքը զիջվում է պետությանը: Անհրաժեշտ է 11-րդ կետի 7-րդ ենթակետը համապատասխանեցնել 8-րդ ենթակտեին և դրանով սահմանել դադարեցման դեպքերը:

Խնդրում ենք Ծրագրում նախատեսել այն դեպքերում, երբ զինծառայողի մահվան պատճառական կապը չի հանդիսացել «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասով սահմանված զինվորական ծառայությանը, հստակ սահմանելով հիփոթեքային վարկի հետագա սպասարկման կարգը:

Կցում ենք նաև ծրագրի շրջանակներում համագործակցող կազմակերպությունների հետ կքնվելի պայմանագրի նախագիծը:
	Ծրագրի 11-րդ կետի 7-րդ և 8-րդ ենթակետերի միջև

հակասություն չկա:

Լրացուցիչ կարգավորումների անհրաժեշտությունը

բացակայում է:



	10. Կոնվերսբանկ ՓԲԸ

	

	
	

	Ի պատասխան Ձեր` 03.04.2025թ. Հայաստանի Հանրապետության կառավարության 2026 թվականի փետրվարի 5-ի «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» N 124-Ն որոշման հավելվածում փոփոխություններ կատարելու նախագծի  (այսուհետ՝ Նախագիծ)  վերաբերյալ թիվ ՀԲՄ 00-126 գրության, §Կոնվերս Բանկ» ՓԲԸ-ն (այսուհետ՝ Բանկ) ստորև ներկայացնում է իր առաջարկություններն ու նկատառումները.

Նախագծի 1-ին կետի 2-րդ ենթակետով առաջարկվում է որոշման 11-րդ կետը լրացնել նոր 8-րդ ենթակետով՝ հետևյալ բովանդակությամբ․ «8) սույն կետի 7-րդ ենթակետով սահմանված դեպքերում ծրագրի դադարման որևէ պայման ծագելու պարագայում համագործակցող կազմակերպությունը իրավասու է վարկառուի հանդեպ վարկային պայմանագրից բխող իր պահանջի իրավունքները, այդ թվում՝ գրավի առարկայի նկատմամբ իրավունքները, զիջել պետությանը՝ վարկի մայր գումարի ﬓացորդի, տվյալ պահին կուտակված տոկոսագումարների, ինչպես նաև այլ վճարների հանրագումարի հատուցման դիմաց, եթե ծրագրի դադարման պահին հաջորդող 12 աﬕսների ընթացքում վարկառուն 90 օր կամ ավելի ժամկետով չի կատարում համագործակցող կազմակերպության նկատմամբ իր պայմանագրային պարտավորությունները կամ համագործակցող կազմակերպությունը իր ներքին իրավական ակտերի համաձայն գնահատում է, որ վարկառուն վճարունակ չէ կամ չի համապատասխանում իր ներքին իրավական ակտերով սահմանված պահանջներին»։ 

Վերոգրյալից հետևում  է, որ Բանկը հնարավորություն ունի որոշակի դեպքերում իր պահանջի իրավունքը զիջել նախարարությանը, սակայն դրա ընդունումը նախարարության կողմից  նորմատիվ իրավական ակտով չի երաշխավորվում, միևնույն ժամանակ սահմանված չեն առաջարկի մերժման հնարավոր դեպքերը: Հաշվի առնելով վերոգրյալը՝ առաջարկում ենք սահմանել կարգավորում, որի համաձայն՝ բանկի կողմից պարտավորությունների առաջարկը ստանալու դեպքում նախարարությունը 5 օրվա ընթացքում պարտավորվում է ընդունել այն կամ բանկին ներկայացնել մերժման որոշում՝ նշելով առաջարկի ներկայացման չհիմնավորվածության վերաբերյալ տեղեկություններ: 
	Մասամբ է ընդունվել

8-րդ ենթակետը լրացվել է նոր նախադասությամբ:



	11. Ինեկոբանկ ՓԲԸ

	

	
	

	Ի պատասխան 03/04/2026թ-ի թիվ ՀԲՄ 00-126 գրության՝ ՌՈւ սպաների հիփոթեքային վարկավորման ծրագրում փոփոխությունների նախագծի վերաբերյալ, ցանկանում ենք հայտնել հետևյալը:

Քաղաքացիական օրենսգրքի 244-րդ հոդվածին համապատասխանությունը ապահովելու համար կարծում ենք՝ նպատակահարմար է Կառավարության 5-ը փետրվարի 2026 թվականի N 124-Ն որոշման հավելվածում ավելացվող՝  դրա 11-րդ կետի 8-րդ ենթակետի տեքստում «համագործակցող կազմակերպությունը իրավասու է վարկառուի հանդեպ վարկային պայմանագրից բխող իր պահանջի իրավունքները, այդ թվում՝ գրավի առարկայի նկատմամբ իրավունքները, զիջել պետությանը» հատվածը շարադրել հետևյալ կերպ․ 

«համագործակցող կազմակերպությունը իրավասու է վարկառուի հանդեպ վարկային պայմանագրից բխող իր պահանջի իրավունքները, գրավի պայմանագրից բխող իր իրավունքները զիջել պետությանը։»։
	Ընդունվել է

	12. Վարչապետի աշխատակազմի իրավաբանական վարչություն

	

	
	

	Նախագծի 1-ին կետի 3-րդ ենթակետի համաձայն՝ համապատասխան պայմանների առկայության պարագայում  համագործակցող կազմակերպությունը իրավասու է վարկառուի հանդեպ վարկային պայմանագրից բխող իր պահանջի իրավունքները և գրավի առարկայի նկատմամբ իրավունքները զիջել պետությանը: Նշված իրավունքները պետությանը զիջելու պարագայում պարզ չէ այն իրավահարաբերության բովանդակությունը, որը ծագելու է պետության և շահառուի միջև:
	Ընդունվել է
1-ին կետի 3-րդ ենթակետում կատարվել է լրացում:
Միաժամանակ, համաձայն «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասի պահանջների՝ Պաշտպանության նախարարության կողմից պահանջ է ներկայացվելու՝ պետական բյուջե վճարել մինչև զինվորական ծառայությունից արձակումը պետական բյուջեի միջոցներից վճարված գումարները, ինչպես նաև զիջված իրավունքների շրջանակներում վարկային կազմակերպությանը փոխանցված գումարը:


